
8/3  

Atletiek: AGN-kampioenskap 
Seunshokkie: C-spanne 
Seuns- en dogtershokkie: o. 19A Eagles Toernooi 
(Potchefstroom)  
Tennis: Gerrie Berner Dogterstoernooi (Paarl) tot 
9/3 

9/3  

Perdesport: Liga 2 
Hokkie, Netbal & Rugby: Eldoraigne 
Dogtershokkie: C-spanne Fees 

11/3  

Hokkie & Netbal: Oos-Moot (tuis) 

12/3  

Van Huyssteens Orators Festival (English) 
Hokkie & Rugby: Oos-Moot (tuis) 
Wêreldkennisaand: Juniors (Saal, 18:00 – 20:00) 

13/3  

Van Huyssteens Oratorsfees (Afrikaans) 
Seunshokkie: B-spanne (Centurion, tuis) 
Seunshokkie: C-spanne (PBHS, weg) 

14/3  

Van Huyssteens Oratorsfees (Tweetalig) 
Seunshokkie: C-spanne 

 

 

Ouers word aan die gebedsbyeenkoms wat Donder-
dae vanaf 07:30 tot 08:30 in die koshuis se sitka-
mer plaasvind, herinner.  

Stuur navrae en gebedsversoeke gerus aan  
082 579 4968. 

Teks: Psalm 91:1-4 

Hy wat in die skuilplek van die Allerhoogste sit, 
sal vernag in die skaduwee van die Almagtige.  

Ek sal tot die Here sê: My toevlug en my berg-
vesting, my God op wie ek vertrou. Want Hy is 
dit wat jou sal red uit die net van die voëlvanger, 
van die verderflike pes.  

Hy sal jou dek met sy vlerke, en onder sy vleu-
els sal jy skuil; sy trou is ŉ skild en pantser. 



Graad 8-Parkieraad verkies 

Baie geluk aan die volgende graad 8’s wat tot die Par-
kieraad verkies is: 

Dogters:  Zea de Villiers, Elle Mentz, Eloise van Garde-
ren, Inge Hattingh, Zuanique Butler, Philippa Geel, Vené 
Eloff, Hannah le Roux, Maia Smit, Alé Theron, Lané  

Heystek, Shiloh Snijders, Mieke du Plooy, Leané Gerber 
en Lara Moolman. 

Seuns:  Heindrich Coertze, Wihan Schalekamp, Jan  
Engelbrecht, Chris Naudé, Divan Heyl, Jacques Malan,  
Jonathan van der Merwe, Liam Fryer, Heinz Kunzman, 
Dylan Kraamwinkel, Mathys Knoetze, Christiaan Wilse-
nach, Niël van Zyl en Jacobus Nieman. 

 

Olimpiese Pret op Menlo-bodem 

Die Fransleerders het tydens die Franse-aand verlede 
week gewys dat die Menlo-bodem gereed is om ŉ 
Olimpiese Spele aan te bied. Die tema van die aand, 
Les Jeux Olympiques, het die Parkies geïnspireer om 
nuwe kreatiewe hoogtes te bereik. Speletjies is her-
ontwerp om leerders se kennis van Frans te toets, 
die vergooiput het hulle spierkrag uitgedaag en ŉ ge-
blinddoekte Napoleon moes hindernisse oorkom om 
homself met sy hoed te verenig; en dit boonop met 
die hulp van aanwysings in Frans! Die Parkies is die 
Internasionale Olimpiese Komitee een voor aange-
sien die Parkies se eetbare medaljes nêrens stof sal 
opgaar nie! Hartlik geluk aan die Parkies wat die pry-
se vir die bes geklede groep en groep met die mees-
te gees opgeraap het. Madame Nel is met rede trots 
op hierdie begeesterde Fransleerders! 

Dit was nie net die Fransleerders wat aan Olimpiese 
koors gely het nie, maar ook die English learners en 
die rekenaargeletterde Parkies wat dapper genoeg 
was om ŉ drie uur lange Olimpiade aan te durf. 
Waar deelname aan die Olimpiese Spele dikwels met 
sweet gepaardgaan, het die Parkies dit op ŉ drafstap 
afgehandel. Nagenoeg 60 Parkies het hulle staal in die 
English Olympiad gewys, terwyl 400 blikslim Menlo-
parkers aan die Science, Technology, Engineering and 
Mathematics (STEM) Olympiad deelgeneem het. Baie 
dankie aan me. Bantich (English) en me. Zaayman 
(STEM) vir hulle reëlings – die Insig sien daarna uit 
om oor die uitslae te berig. 
 

 



Dagboek asseblief die datum:  

18 Maart 2024 

Die beheerliggaamverkiesing kon nie vandeesweek 
afgehandel word nie aangesien daar nie ŉ kworum by 
die vergadering teenwoordig was nie. Volgens die 
voorskrifte van die wet skuif die verkiesing na Maan-
dag, 18 Maart 2024. Dit is nie nodig dat ŉ kworum 
tydens hierdie geleentheid teenwoordig moet wees 
nie, maar alle Parkie-ouers word aangemoedig om 
asseblief ŉ draai by die stembus te maak. Elkeen van 
die kandidate sal tydens hierdie geleentheid aan die 
kiesers voorgestel word. #weesdieverskil 

Verstaan jy die taal van musiek? 

As musiek jou forté is, is hierdie kompetisie vir jou.  

Musikale Parkies word versoek om kennis van die 
Yamaha Musiekkompetisie vir jong soliste te neem, die 
vingers en longe op te warm en sonder voorbehoud in 
te skryf. 

Maak gerus ŉ draai by mnr. Lourens de Jager vir meer 
inligting. 

 

 

 



 

 

Menlo is goud, silwer en brons! 

Die rekords het onlangs behoorlik getuimel en die Insig berig vandeesweek oor 
verskeie Parkies se prestasies in sportsoorte buite skoolverband. 

Kyli Rust en Gideon Fourie is twee Parkies wat altyd op hulle voete land. Kyli het 
onlangs die eerste plek in haar ouderdomsgroep en die algehele derde plek by 
die SA Cup vir Tuimel in Gqebera behaal.  

Gideon Fourie het op sy beurt ook met die louere by die SA Cup Euro Trampo-
lienkompetisie weggespring. Hy is boonop een van slegs twee gimnaste wat vir 
deelname aan die Afrika-kampioenskap gekwalifiseer het.  

Janus de Villiers, Simeon Kruger en Isabel Skinner is ŉ talentvolle trio wat hulle 
slag in water en op land wys. Die pas afgelope Gauteng-Noord-
Tweekampkampioenskap was die ideale speelgrond waar Janus, Simeon en Isabel met hulle fiksheid kon pronk.  

Tussen die drie van hulle spog hulle met goud (Isabel), silwer (Janus) en brons (Simeon). Wat die prestasie selfs 
meer merkwaardig maak, is die feit dat die driemanskap in die o. 19-kategorie deelneem, terwyl hulle o. 17 is!  

Die skool wens vir Janus, Simeon en Isabel voorspoed vir die SA kampioenskap wat in Maart in Bloemfontein sal 
plaasvind toe!  

Sewe Parkies tel onder die land se bestes! 

Die room van skolemuurbal in Suid-Afrika was verlede naweek in Bloemfontein 
by ŉ nasionale graderingstoernooi in die A- en B-liga in aksie. Die Parkies het uit-
stekend gevaar en na afloop van die toernooi spog die MMA met sewe spelers 
onder die land se top-25! Baie geluk! 

Luzé Niemand (o. 19; A-liga): 18de  Melissa de Wet (o. 19; A-liga): 20ste  
JD Smuts (o. 19; A-liga): 19de   Joseph Myers (o. 16; A-liga): 11de 
Riaan Agenbacht (o. 16; A-liga): 23ste  Conrad Ehlers (o. 16; B-liga): 7de  
Gustav Grosskopf (o. 16; B-liga): 12de  

Goue medaljes 
Megan Nieman  90 m-hekkies (o. 15)   
    300 m-hekkies (o. 17) 
Alicia Khunou  Gewigstoot (o. 19)   
    Diskus (o. 19) 
Joshua Gerber  Diskus (o. 15) 
Ronald Khunou  Diskus (o. 19) 

Silwer medaljes 

Zané Loots   400 m-hekkies (o. 17) 
Johann Roelofse  5 000 m (o. 19) 
Joshua Gerber  Gewigstoot (o. 15) 
Zanta Lourens  1 500 m-hindernis (o. 15) 
Ewan Lourens  2 000 m-hindernis (o. 17) 

 

Brons 
Gizelle Smith  Gewigstoot (o. 15) 
Anneke Steynberg 1 500 m-hindernis (o. 15) 

Vierde plekke 
Leon Stoltz & Ashlynn Nel 

Vyfde plekke 
Merlé Janse van Rensburg 

Sesde plekke 
Mia Botha 

Spesiale prestasies 
Gauteng-rekord  Alicia Khunou 
Beste dogtersatleet Alicia Khunou 
Beste Seunsatleet Joshua Gerber 

Menlo lewer vier Gauteng-atletiekkampioene op 
Daar is nie baie skole in die provinsie wat met vier Gauteng-kampioene en ses goue medaljes by die Gauteng-
kampioenskap spog nie! Dié versameling word boonop deur vyf silwer en twee brons medaljes 
gekomplementeer. Hartlik geluk aan die atlete en afrigters met hierdie uitsonderlike prestasie! 



 

 Menlo-spelprinsesse dring deur na nasiona-

le finaal 

Lauren Malan en Anje Verwaard kan spel! Die twee taalvaardige 
Parkies het na die nasionale ronde van die Franse Spelling Bee deur-
gedring. Dit was egter nie kinderspeletjies nie! Deelnemers moes 
100 Franse woorde leer, maar woorde is in Engels gevra. Die 
woorde moes desnoods vertaal word en korrek gespel word om 
punte aan te teken! Hartlik geluk aan Menlo se spelprinsesse en Ma-
dame Mia-Louise Nel. Menlo hou duim vas dat Lauren en Anje die 
knoop in die finaal sal deurhak.  

Beteken deelname aan die Downhill 
SA Kampioenskap dat daar slegs af-
draandes op die roete is? Te oordeel 
aan die foto’s hiernaas, moes die Men-
lo-fietsryers Arielle Behr (gr. 11) en 
Evert Maritz (gr. 8) verlede naweek 
veel meer as afdraandes trotseer. 

Die kompetisie wat in die Paarl plaas-
gevind het, het deelnemers se vernuf 
en tegniese vaardighede tot op die 
been getoets, terwyl die toeskouers se 

senuwees behoorlik uitgemergel is. 

Hartlik geluk aan Menlo se fietsryers 
wat uitstekend presteer het: Arielle 
met ŉ tweede plek en Evert met ŉ 
vyfde plek. Hierdie twee avontuurlusti-
ge sportsterre weet vir seker hoe om 
ŉ afdraanduitdaging te tem! Die Insig 
het nie vandeesweek enige arms of 
bene in gips gewaar nie en is saam met 
Arielle en Evert opgewonde oor hulle 
prestasies.  

Parkies skop stof op met puik prestasie! 



 


